
OSNOVNOM SUDU U PRIJEDORU 

 

 

Na osnovu člana 43. stav 2. tačka z. i člana 241. stav 1. Zakona o krivičnom postupku RS 

(“Službeni glasnik RS” broj 53/12, 91/17, 66/18 i 15/21, u daljem tekstu ”ZKP RS”), podižem 

 

OPTUŽNICU 

protiv 

 
V. M., sin B. i majke M., djevojački D., rođen ...godine u B. N., JMB …, sa prebivalištem u 
N. G., na adresi (…), po nacionalnosti …, državljanin RS-BiH, kontakt telefon …, po 
zanimanju …, SSS, oženjen, otac …, srednjeg imovnog stanja, neosuđivan. 

Što je: 

U vremenskom periodu od aprila do kraja novembra 2022. godine, u namjeri pribavljanja 

protivpravne imovinske koristi, radeći na radnom mjestu … u trgovačkoj radnji „S. k.“ s.p.  P., 

protivpravno prisvojio novac koji mu je bio povjeren na radu, na način da u više navrata nije 

predavao u cijelosti dnevni iznos pazara u … banku ad. Banja Luka, …, već je dio istog u 

ukupnom iznosu od … KM protivpravno zadržao za sebe, te je dio robe prodavao bez izdavanja 

fiskalnih računa, te na taj način iznos ostvaren prodajom protivpravno zadržao za sebe, shodno 

čemu je popisom utvrđen manjak robe na zalihama u odnosu na knjigovodstveno stanje robe u 

ukupnom iznosu od … KM, te na taj način pribavio protivpravnu imovinsku korist u ukupnom 

iznosu od … KM. 

 

Dakle, protivpravno prisvojio novac koji mu je povjeren na radu u pravnom licu, a iznos 

pribavljene imovinske koristi prelazi iznos od 10.000,00 KM. 

 

Čime je počinio krivično djelo „pronevjera” iz člana 316. stav 1 u vezi sa stavom 3. Krivičnog 

zakonika RS. 

 

 

                                                                                                 OKRUŽNI JAVNI TUŽILAC  

                                                                                          

                                                                                                                                                                                  

 

Napomena: „Podizanje optužnice protiv određene osobe ne znači da je ta osoba zaista i 

odgovorna za počinjenje krivičnog djela. Prema principu presumpcije nevinosti, svako se 

smatra nevinim za krivično djelo dok se pravosnažnom sudskom presudom ne utvrdi njegova 

krivica“ 

 

 

 


